
നക്ഷത്ര ചിഹ്നം ഇല്ലാത്ത ചോദ്യം നം. 3847 09-10-2025 - ൽ മറുപടിയ്ക്

കെ. എസ്. ആർ. ടി. സി. യുടെ ബജറ്റ് ടൂറിസം പദ്ധതി

ചോദ്യം ഉത്തരം

ശ്രീ ഡി കെ മുരളി
ശ്രീ കെ ബി ഗണേഷ് കുമാർ

(ഗതാഗത വകുപ്പ് മന്ത്രി)

(എ) സാധാരണക്കാർക്ക് കുറഞ്ഞ ചെലവില്‍
വിനോദസഞ്ചാരം സാധ്യമാക്കുന്ന കെ. എസ്. ആർ.
ടി. സി. യുടെ ബജറ്റ് ടൂറിസം പദ്ധതിയുടെ വിവരങ്ങള്‍
വിശദമാക്കാമോ;

(എ) കെ.എസ്.ആർ.ടി.സി.യുടെ വരുമാനം

വർദ്ധിപ്പിക്കുന്നതിന്റെ പ്രവർത്തനങ്ങളുടെ ഭാഗമായി
2021 നവംബർ 1 മുതൽ ബഡ്ജറ്റ് ടൂറിസം സെൽ
രൂപീകരിക്കുകയും, ടൂറിസം പദ്ധതികൾ നടപ്പിലാക്കി
വരികയും ചെയ്യുന്നു. കുറഞ്ഞ ചെലവില്‍ വിനോദ
സഞ്ചാരം സാധ്യമാക്കുക എന്ന ലക്ഷ്യത്തോടെ

കെ.എസ്.ആര്‍.ടി.സി. ബഡ്ജറ്റ് ടൂറിസം ട്രിപ്പുകൾ
നടത്തി വരികയാണ്. സംസ്ഥാന സര്‍ക്കാരിന്റെ
വിവിധ വകുപ്പുകളും ഏജന്‍സികളുമായും

ബന്ധപ്പെട്ടാണ് ഏറ്റവും കൂടുതൽ ടൂർ പാക്കേജുകൾ
കെ.എസ്.ആര്‍.ടി.സി നടപ്പാക്കി വരുന്നത്.

തിരുവനന്തപുരം, എറണാകുളം, മൂന്നാർ എന്നീ
സ്ഥലങ്ങളിൽ ഡബിൾ ഡെക്കർ ബസുകളുടെ
സിറ്റി റൈഡ് സർവീസുകൾ ആരംഭിച്ചു.
ഡബിൾ ഡെക്കർ യാത്രകൾക്കായി

ഓൺലൈൻ ബുക്കിംഗ് സംവിധാനം

ആരംഭിച്ചു.
വിവാഹം, തീർഥാടനയാത്രകൾ തുടങ്ങിയ
സ്വകാര്യ ആവശ്യങ്ങള്‍ക്കായി

കെ.എസ്.ആര്‍.ടി.സി ബസുകൾ പ്രൈവറ്റ്
ഹയർ / ചാർട്ടേർഡ് വ്യവസ്ഥയിൽ മിതമായ
നിരക്കില്‍ വാടകയ്ക്ക് നല്‍കുന്നുണ്ട്. നിലവിൽ
ലഭ്യമായ സ്പെയർ ബസുകൾ

ഉപയോഗപ്പെടുത്തിയും, ഒഴിവാക്കുന്ന ഡെഡ്
ട്രിപ്പുകളുടെ സമയത്ത് വരുമാന ലഭ്യത ഉറപ്പ്
വരുത്തികൊണ്ട് ഓപ്പറേറ്റ് ചെയ്തും അധിക
വരുമാനത്തോടൊപ്പം പൊതുജനങ്ങളുടെ

സ്വകാര്യ ആവശ്യങ്ങൾ നിറവേറ്റാനും

സാധിക്കുന്നു.
ഊട്ടി, മൈസൂർ, ധനുഷ്കോടി,
കൊടൈക്കനാൽ, തിരുപ്പതി തുടങ്ങിയ

അന്തർ സംസ്ഥാന ടൂറിസം കേന്ദ്രങ്ങളിലേക്ക്
സർവീസുകൾ ആരംഭിക്കുന്നതിനായി

തീരുമാനിച്ചിട്ടുണ്ട്. ഇതുമായി ബന്ധപ്പെട്ട

അന്തർ സംസ്ഥാന കരാറുകൾ നിലവിൽ
വരുന്ന മുറയ്ക്ക് സർവീസ് ആരംഭിക്കുന്നതാണ്.
IRCTC-യുമായി സഹകരിച്ച് ഓൾ ഇന്ത്യ ടൂർ
പാക്കേജുകൾ ചെയുന്നതിനായുള്ള കരാറിന്റെ
നടപടികൾ നടന്നു വരുന്നു.
"കെ.എസ് ആർ.ടി.സി. ബഡ്ജറ്റ് സ്റ്റേ"
എന്ന പേരിൽ കുറഞ്ഞ ചെലവിൽ താമസ
സൗകര്യം ഒരുക്കുന്ന പദ്ധതിയ്ക്കും സ്വകാര്യ
സംരംഭകരുടെ ലോഡ്ജ് / ഹോം സ്റ്റേ
ഡോർമിറ്ററികളുമായി സഹകരിച്ച്

പ്രവർത്തിക്കുന്ന പദ്ധതിയ്ക്കും അന്തിമ രൂപം
നൽകി വരുന്നു.
വിനോദസഞ്ചാരികൾക്കും യാത്രക്കാർക്കുമായി
"കെ.എസ്.ആർ.ടി.സി. റിഫ്രഷ്" എന്ന

പേരിൽ കേരളത്തിലുടനീളം

കെ.എസ്.ആർ.ടി.സി. അംഗീകൃത ഹോട്ടൽ/
റെസ്റ്റോറന്റ് ശ്യംഖലകൾ ഒരുക്കുന്നതിനുള്ള
പ്രവർത്തനങ്ങൾ നടന്നു വരുന്നു.

(ബി)

ഏതൊക്കെ ഡിപ്പോകളിലാണ് പ്രസ്തുത ടൂറിസം
പദ്ധതി നടപ്പിലാക്കിയിട്ടുള്ളതെന്ന് വിശദമാക്കാമോ;

(ബി) നിലവിൽ കേരളത്തിലെ 87 ഡിപ്പോകളിൽ ബഡ്ജറ്റ്
ടൂറിസം സെല്ലുകൾ കാര്യക്ഷമമായി

പ്രവർത്തിക്കുന്നുണ്ട്.

ലിസ്റ്റ് അനുബന്ധമായി ചേർക്കുന്നു.

(സി)

സ്വകാര്യ ടൂർ യാത്രകള്‍ക്കും മറ്റ്
ആവശ്യങ്ങള്‍ക്കുമായി കെ. എസ്. ആർ. ടി. സി.
ബസ് അനുവദിക്കുന്ന പദ്ധതി നിലവിലുണ്ടോ;
ഉണ്ടെങ്കില്‍ വിശദമാക്കാമോ?

(സി) ഉണ്ട്.

വിവാഹം, തീർഥാടനയാത്രകൾ തുടങ്ങിയ സ്വകാര്യ
ആവശ്യങ്ങള്‍ക്കായി കെ.എസ്.ആര്‍.ടി.സി.
ബസുകൾ പ്രൈവറ്റ് ഹയർ / ചാർട്ടേർഡ്

വ്യവസ്ഥയിൽ വാടകയ്ക്ക് നല്‍കുന്നുണ്ട്. നിലവിൽ
ലഭ്യമായ സ്പെയർ ബസുകൾ ഉപയോഗപ്പെടുത്തിയും,
ഒഴിവാക്കുന്ന ഡെഡ് ട്രിപ്പുകളുടെ സമയത്ത് വരുമാന
ലഭ്യത ഉറപ്പ് വരുത്തികൊണ്ട് ഓപ്പറേറ്റ് ചെയ്തും
അധിക വരുമാനത്തോടൊപ്പം പൊതുജനങ്ങളുടെ
സ്വകാര്യ ആവശ്യങ്ങൾ നിറവേറ്റാനും സാധിക്കുന്നു.

സെക്ഷൻ ഓഫീസർ

